Годишен извештај за реализација на Програмата за одбележување на значајни настани и истакнати личности со спомен обележја во Општина Берово за 2022 година

[image: image10.png]



Општина Берово
Одделение за јавни дејности

Со Програмата за одбележување на значајни настани и истакнати личности со спомен обележја во Општина Берово, општината поблиску ги регулира прашањата поврзани со одбележувањето на значајни настани и истакнати личност со спомен обележја, што се од локално значање, условите и постапката за подигање на спомен обележјата, субјектите одговорни за нивното подигање, заштита, чување, регистрите за нивна евиденција, како и надзорот и контролата над спроведување на одредбите од Законот за меморијални споменици и спомен обележјата, регистрите за нивната евиденција, како и надзорот и контролата над спредувањето на одредбите од Законот за меморијални споменици и спомен обележјата (Сл.весник на РМ БР.66/04, 89/08 и 152/15).

Реализирани активности од Програмата за одбележување на значајни настани и истакнати личност со спомен-обележја во Општина Берово за 2022 година, бр.09-4279/1 од 15.12.202 година и Измена на Програмата за одбележувањето на значајни настани и истакнати личности со спомен обележја на Општина Берово за 2022 година, бр,09-1375/1 од 30.03.2022 година.

На 31 Мај во чест и навршувањето на 21 година од смртта на капетанот Зоран Бубевски, на спомен одбележувањето на четворицата загинати борци од Берово, се положи свежо цвеќе пред неговата биста.

Во текот на вториот квартал од 2022 година на 23.06.2022 година се одбележа 21 година од смртта на загинатите бранители Зоран Бубевски, Никола Пехчевски, Љупчо Мирчовски и Димитар Двојаковски во воениот конфликт 2001 година и една година од подигањето на спомен обележјето, кои во нивна чест го подигна општината.

На 23-ти Август е одбележан-Денот на Берово. Положено е свежо цвеќе пред бистата на паднатите борци во НОБ од Малешево, заедно со делегации од политичкиот и јавниот живот. По положувањето на цвеќе, во Бизнис инкубатор се одржа Свечена Седница на Советот на Општина Берово.

На свечената седница беа исчитани имињата на учениците и менторите кои постигнале големи резултати во учебната 2021/2022 година на кои им беа доделени благодарници и парични награди, а за прв пат во Берово, д-р Весна Марковска е прогласена за почесен граѓанин, за што и е доделена плакета.

По повод  Денот на независноста, 8-ми Септември, делегации од општественот и политичкиот живот, положија свежо цвеќе на Спомен Костурницата во Берово. Пред присутните беше прочитан краток говор со должна почит кон паднатите борци и историски осврт во чест на денот.

Ова е историски датум, кога пред 31 година, граѓаните се изјаснија за референдумско ,,да” за остварување на вековниот сон за независна Македонија и обврска на сите граѓани да ја чуваат и развиваат земјата во духот на слободата и демократските вредности.

На 18 Септември во беровското село Митрашинци се одбележа 78 годишнината од формирањето на 50-та Девизија на НОВ и ПОМ и 14 –тата младинска ударна бригада ,, Димитар Влахов”. Свечената церемонија започна со оддавање на едноминутно молчење во знак на почит на загинатите борци и револуционери а делегации од општвестенот и политичкиот живот положија свежо цвеќе пред споменикот во с.Митрашинци.

Неизоставен дел од свеченоста беше и програмата подготвена од учениците од с.Митрашинци. 

На 11 Октомври - Денот на народното востание, делегации од општествениот и политичкиот живот од Општина Берово, положија цвеќе пред спомен плочата на паднатите борци во НОВ, а пред присутните беше прочитан и реферат со историски осврт. 

На 19-ти Октомври кај беровското село Владимирово се одбележа 78 годишнината од формирањето на 51-та Девизија на НОВ и ПОМ која во с.Владимирово е формирана од 17 до 19 Октомври 1944 година и заедно со 50 тата девизија е формиран Струмичко-Брегалничкиот корпус, кој делувал на просторот од Гевгелија до Кочани. Свечената церемонија започна со оддавање на едноминутно молчење во знак на почит на загинатите борци и револуционери а делегации од општествениот и политичкиот живот положија свежо цвеќе пред споменикот во с.Владимирово.

На 23 Декември се одбележуваат 116 години од смртта на големиот македонски великан, Даме Груев.
Пред бистата на Даме Груев, во центарот на село Русиново, пред присутните беше прочитан реферат за неговиот живот и дело и положено свежо цвеќе, во знак на неговото дело.

Големиот македонски револуционер, Даме Груев, загинал на 23 Декември 1906 година во борба кај месноста Петлец близу с.Русиново.

Во текот на 2022 година ( март-април) се објавени 3 постапки за јавна набавка за Реконструкција и санација на Спомен костурница во близина на градски стадион, но општина Берово досега се уште нема склучено Договор со најповолен изведувач за реализирање на предвидените активности.

